
	ဖိသၣ်လၢအကတိၤဝဲဒၣ်အါကျိာ်ဒီးကျိာ်ခံကျိာ်- တၢ်န့ၢ်ဘျုးဒီးတၢ်တၤ တၢ်တဖၣ်
	https://raisingchildren.net.au/newborns/connecting-communicating/bilingualism-multilingualism/bilingualism
	တၢ်ဂ့ၢ်အရ့ဒိၣ်တဖၣ်
	 နမ့ၢ်ကတိၤဝဲဒၣ်ကျိာ်ခံကျိာ်န့ၣ်, နစူးကါဝဲဒၣ်ကျိာ်ခံကျိာ်န့ၣ်လီၤ. နမ့ၢ်ကတိၤဝဲဒၣ်ကျိာ်အါကျိာ်န့ၣ်, နစူးကါကျိာ်အါန့ၢ်ဒံးခံကျိာ်န့ၣ်လီၤ.
	 တၢ်ကွၢ်ဒိၣ်ထီၣ်ဖိဒီးကျိာ်အါကျိာ် မ့တမ့ၢ် ကျိာ်ခံကျိာ်အိၣ်ဒီးအတၢ်န့ၢ် ဘျုးအါမးန့ၣ်လီၤ. အဒိ, ဒုးအိၣ်ထီၣ်ဟံၣ်ဖိဃီဖိဒီးတၢ်ဆဲးတၢ်လၤအတၢ်စၢဃာ်လိာ် သးလၢအဂၢၢ်အကျၢၤန့ၣ်လီၤ.
	 တၢ်ကွၢ်ဒိၣ်ထီၣ်ဖိဒီးကျိာ်အါကျိာ် မ့တမ့ၢ် ကျိာ်ခံကျိာ်အိၣ်ဒီးတၢ်တၤတၢ်တဖၣ်န့ၣ်လီၤ. အဒိ, လၢာ်တၢ်ဆၢကတီၢ်အါမးဒီးဘၣ်ကျဲးစၢးသပှၢ်ပှၢ်န့ၣ်လီၤ.
	တၢ်ကွၢ်ဒိၣ်ထီၣ်ဖိဒီးကျိာ်အါကျိာ် မ့တမ့ၢ် ကျိာ်ခံကျိာ်အတၢ်န့ၢ်ဘျုးတဖၣ်
	တၢ်ကွၢ်ဒိၣ်ထီၣ်ဖိဒီးကျိာ်အါကျိာ် မ့တမ့ၢ် ကျိာ်ခံကျိာ် ဂ့ၤဝဲဒၣ်တမ့ၢ်ထဲလၢနဖိအဂီၢ်ဧိၤဘၣ်, ဂ့ၤစ့ၢ်ကီးဝဲလၢနဟံၣ်ဖိဃီဖိဒီးနပှၤ တဝၢအဂီၢ်န့ၣ်လီၤ.
	ဖိသၣ်တဖၣ် - ကျိာ်အါကျိာ် မ့တမ့ၢ် ကျိာ်ခံကျိာ်အတၢ်န့ၢ်ဘျုးတဖၣ်
	လၢဖိသၣ်, ကတိၤဝဲဒၣ်ကျိာ်အါန့ၢ်ဒံးတကျိာ်အါတက့ၢ် ဘျးစဲလိာ်သးဒီး-
	 တၢ်မၤလိမၤဒိးအစၢတဖၣ်ဂ့ၤဒိၣ်ထီၣ် – မ့ၢ်လၢဖိသၣ်ကတိၤ ကျိာ်အါ ကျိာ် မ့တမ့ၢ် ကျိာ်ခံကျိာ်တဖၣ်အါတက့ၢ်အသးစၢၢ်ဆၢန့ၢ်တၢ်ဂ့ၤဝဲ, ဒီး ဘ့ၣ်လီၤတၢ်ဂ့ၢ်ကီန့ၢ်ဂ့ၤ, နၢ်ပၢၢ်ကျိာ်အတၢ်ဆီလီၤပာ်လီၤသးန့ၢ်ဂ့ၤ, ဒီးမၤ တၢ်အါမံၤတဘျီဃီန့ၢ်ဂ့ၤ
	 အိၣ်ဒီးခွဲးဂ့ၤယာ်ဘၣ်လၢမၤဘၣ်တၢ်ဖံးတၢ်မၤလၢအသးစဲဝဲဒီးအကလုာ်ကလုာ်လၢအတၢ်အိၣ်မူလၢခံလၢလာ်အဂီၢ်န့ၣ်လီၤ.
	ဒ်န့ၣ်သိး, နဖိဒိၣ်ထီၣ်ဒီးကတိၤကျိာ်မ့ၢ်ဘၣ်အါန့ၢ်ဒံးတကျိာ်န့ၣ်, အဝဲ သ့ၣ်ကတူၢ်ဘၣ်ဝဲလၢအအိၣ်ဒီးအနီၢ်ကစၢ်အလုၢ်အပှ့ၤ, ပာ်ဖျါထီၣ်အမ့ၢ် မတၤအကဲမနုၤ ဒီးတၢ်လၢအဘၣ်ဃးဒီးအီၤတဖၣ်ဂ့ၤဒိၣ်ထီၣ်န့ၣ်လီၤ. တၢ်အံၤဟဲခီဖျိဝဲလၢ-
	 တၢ်တူၢ်ဘၣ်တၢ်မုာ်ဘၣ်ဃးအတၢ်န့ၢ်သါအဂ့ၢ်
	 တူၢ်ဘၣ်ဝဲလၢအအိၣ်ဒီးတၢ်နာ်န့ၢ်လီၤသးလၢတၢ်ဆဲးကျိးတဲသကိးတၢ်ဒီး ဟံၣ်ဖိဃီဖိဒီးပှၤလၢအကတိၤကျိာ်အဂၤတဖၣ်
	 သ့သူၣ်ဖှံသးညီဃုာ်ဒီးတၢ်သူၣ်ဝံၣ်သးဆၢ, တၢ်ကွၢ်တၢ်ဂီၤမူ, တၢ်သ့ကွဲး သ့ဖးဒီးအဂၤတဖၣ်လၢအအါန့ၢ်ဒံးပှၤကတိၤတကျိာ်န့ၣ်လီၤ.
	ဟံၣ်ဖိဃီဖိတဖၣ် - ကျိာ်အါကျိာ် မ့တမ့ၢ် ကျိာ်ခံကျိာ်အတၢ်န့ၢ်ဘျုး တဖၣ်
	လၢနဟံၣ်ဖိဃီဖိအဂီၢ်, တၢ်ကတိၤသ့ကျိာ်အါကျိာ်ဒီး တၢ်မၤလဲၤထီၣ်လဲၤ ထီစၢၤကျိာ်လၢနဖိအဂီၢ်-
	 မၤဂ့ၤထီၣ်စၢၤတၢ်တဲသကိးတၢ်လၢနဟံၣ်ဖိဃီဖိအသိးအကျါ
	 မၤဒိၣ်ထီၣ်အါထီၣ်သးတၢ်စၢဃာ်
	 မၤညီထီၣ်စၢၤလုၢ်လၢ်တၢ်ဆဲးတၢ်လၤလၢနၤဒီးနဖိတဖၣ်အသိးအကျါ
	 ဆီၣ်သခူထီၣ်စၢၤနဟံၣ်ဖိဃီဖိအတၢ်သ့ၣ်ညါနၢ်ပၢၢ်တၢ်ဆဲးတၢ်လၤ အမ့ၢ် မတၤဒီးအကဲမနုၤဒီးတၢ်လၢအဘၣ်ထွဲဒီးအီၤတဖၣ်အဂ့ၢ်န့ၣ်လီၤ.
	ပှၤတဝၢတဖၣ် - ကျိာ်အါကျိာ် မ့တမ့ၢ် ကျိာ်ခံကျိာ်အတၢ်န့ၢ်ဘျုးတဖၣ်
	လၢပှၤတဝၢအတကွီၣ်လဲၢ်တဖၣ်အဂီၢ်, ဖဲဖိသၣ်ကတိၤဝဲကျိာ်ဘၣ် အါန့ၢ် ဒံးတကျိာ်အခါ, အခီပညီမ့ၢ်ဝဲ-
	 ပှၤကိးဂၤဒဲးဖဲပှၤတဝၢအပူၤဒိးန့ၢ်အါထီၣ်အတၢ်ဘၣ်သူၣ်ဘၣ်သးလၢကျိာ်ဒီးတၢ်ဆဲးတၢ်လၤလီၤဆီလိာ်သးတဖၣ်အဖီခိၣ်
	 ဖိသၣ်လဲၤက့ၤဒီးဖံးမၤဆူထံကီၢ်အဂၤတဖၣ်အပူၤဒီးတၢ်ဆဲးတၢ်လၤလၢအလီၤဆီလိာ်သးတဖၣ်အကျါညီဒိၣ်ထီၣ်သ့ဖဲအဒိၣ်ထီၣ်ကတီၢ်န့ၣ်လီၤ.
	 ဖိသၣ်တဖၣ်သ့ၣ်ညါနၢ်ပၢၢ်ဒီးဘၣ်သူၣ်ဘၣ်သးတၢ်ဆဲးတၢ်လၤလၢအလီၤဆီလိာ်သးတဖၣ်န့ၣ်လီၤ.
	တၢ်တၤတၢ်လၢအကဲထီၣ်သးသ့ဖဲတၢ်ကွၢ်လုၢ်ဒိၣ်ထီၣ်ဖိလၢအိၣ်ဒီးတၢ်က တိၤကျိာ်အါကျိာ်ဒီးကျိာ်ခံကျိာ်အဂီၢ်
	တၢ်ကွၢ်ဒိၣ်ထီၣ်ဖိဒီးကျိာ်အါကျိာ် မ့တမ့ၢ် ကျိာ်ခံကျိာ်အိၣ်ဒီးတၢ်တၤတၢ် တဖၣ်, ဃုာ်ဒီးတၢ်ကွၢ်ဆၢၣ်မဲာ်ဘၣ်တၢ်ဆီၣ်သနံးလၢတၢ် ကတိၤထဲဒၣ် အဲကလံးကျိာ်ဧိၤန့ၣ်လီၤ. တဘျီတခီၣ်တၢ်စံးသ့စ့ၢ်ကီးလၢအမ့ၢ်တၢ်ဖံးတၢ်မၤအါဒိၣ်မး, ဒီးဘၣ်ကျဲး စၢးထဲးဂံၢ်ထဲးဘါလၢတၢ်ဝဲန့ၣ်အဂီၢ်လၢကတီၢ်...
	အဒိ, နမ့ၢ်ကွၢ်ဒိၣ်ထီၣ်နဖိဒီးကျိာ်အါကျိာ် မ့တမ့ၢ် ကျိာ်ခံကျိာ်န့ၣ်, အလီၢ် အိၣ်လၢနကဘၣ်-
	 ဆွံနုာ်လီၤဃုာ်နတၢ်န့ၢ်သါအကျိာ်, ဖဲမ့ၢ်အိၣ်ဒီးတၢ်ဆီၣ်သနံးစူးကါအဲက လံးကျိာ်အခါဒၣ်လဲာ်
	 ဒုးထိၣ်ဟူးထိၣ်ဂဲၤထီၣ်နနီၢ်ကစၢ်သးဒီးနဖိအသးလၢအကစူးကါဝဲဒၣ်အတၢ်န့ၢ်သါကျိာ်တဖၣ်
	 မၤစၢၤနဖိလၢအကနၢ်ပၢၢ်ဝဲဒၣ်တၢ်သ့ကျိာ်အါကျိာ်ဒီးကျိာ်ခံကျိာ်အတၢ်န့ၢ်ဘျုးတဖၣ်အဂ့ၢ်
	 မၤလီၤတံၢ်လၢနဖိကအိၣ်ဒီးခွဲးယာ်အါမးလၢအတၢ်နၢ်ဟူဘၣ်ဒီးအတၢ်စူးကါဘၣ်ဝဲဒၣ်ကျိာ်ခံကျိာ်တကျိာ်ဒီးကျိာ်အဂၤတဖၣ်အဂီၢ်
	 တဲသကိးတၢ်ဒီးနဖိအသရၣ်သမါတဖၣ်ဒီးမၤန့ၢ်အဝဲသ့ၣ်အတၢ်ဆီၣ်ထွဲမၤ စၢၤလၢနတၢ်ကျဲးစၢးအဂီၢ်
	 မၤန့ၢ်တၢ်ဆီၣ်ထွဲမၤစၢၤလၢနနီၢ်ကစၢ်အဂီၢ် – အဒိ, ခီဖျိ တၢ်တဲသကိးဒီးတံၤသကိးဒီးဟံၣ်ဖိဃီဖိလၢအကွၢ်ဒိၣ်ထီၣ်အဖိဒီးကျိာ်အါကျိာ် မ့တမ့ၢ် ကျိာ်ခံကျိာ်ဒီးဃုထံၣ်န့ၢ်တၢ်တိစၢၤမၤစၢၤအဂံၢ်ထံးခီၣ် ဘိဖဲနပှၤတဝၢအပူၤ, ဒ်အမ့ၢ် တၢ်မၤသကိးကျိာ်ခံကျိာ်အတၢ်ဟူးတၢ် ဂဲၤတဖၣ် (bilingu...
	တၢ်သ့ကျိာ်အါကျိာ်ဒီးကျိာ်ခံကျိာ်- တၢ်သံကွၢ်လၢတၢ်သံကွၢ်ညီနုၢ်ဝဲတဖၣ်


